
C.nr.556/2024
GJYKATA THEMELORE NE GIJILAN - DEGA NE V., gjyqtari Raif Fazliu, me
bashképunétoren profesionale Dardana Behluli, né ¢éshtjen juridike kontestimore té paditéses
A.R.nga fshati P., Komuna V., té pérfagésuar nga M.H., avokate né V., kundér té paditurés
Komuna e V.sé-Drejtoria Komunale e Arsimit, me objekt kontesti kompensimi sipas
inflacionit, vlera e kontestit 390.20 €, jashté seancés, me daté 29.04.2024, mori kété:
AKTGJYKIM

I. Miratohet né térési e bazuar kérkesépadia e paditéses A.R.nga fshati P., Komuna V.,
detyrohet e paditura Komuna e V.sé-Drejtoria Komunale e Arsimit gé paditéses, né emér té
pagesés shtesé né bazé té pérgindjes sé inflacionit, pér periudhén prill-dhjetor 2022, pér 9
muaj, t’ia paguajé shumén 390.20 €, me kamaté ligjore 8 %, e llogaritur nga dita e ushtrimit té
padisé me date 24.01.2024, e deri né pagesén pérfundimtare, né afat prej 7 ditéve nga
plotfugishméria e kétij aktgjykimi, nén pasojat e pérmbarimit ligjor.

I1. Detyrohet e paditura qé paditéses t’ia kompensojé shpenzimet e procedurés né shumén 99 €,
né afat prej 7 ditéve nga pranimi i aktgjykimit, nén pasojat e pérmbarimit ligjor.

Arsyetim

Paditésja, pérmes té autorizuarés sé saj, me daté 24.01.2024, né kété gjykaté ka ushtruar padi
kundér té paditurés, me objekt kontesti kompensimi nga marrédhénia e punés né bazé té
inflacionit, vlera e kontestit 390.20 €.

E autorizuara e paditéses, né padi ka theksuar se paditésja éshté né marrédhénie pune tek e
paditura, pérkatésisht né gerdhen “Gézimi yné€” né fshatin V.. Nga gjykata kané kérkuar qé e
paditura, né emér té pagesés shtesé né bazé té pérqgindjes sé inflacionit, pér periudhén pér
periudhén prill-dhjetor 2022, pér 9 muaj, t’ia paguajé shumén 390.20 €. Bazén ligjore té
kérkesépadisé e ka mbéshtetur né nenin 35, paragrafi 10 té Kontratés Kolektive t& Arsimit né
Kosové (tutje KKAK) té V.t 14.04.2017 dhe 22.01.2021. Shpenzimet e procedurés i ka
kérkuar, shumén 104 € pér pérpilimin e padisé dhe 21 € pér taksén gjyqésore pér padi.

E paditura, pérmes pérgjigjjes né padi, e ka kundérshtuar né térési si té pa bazuar
kérkesépadiné e paditéses, me pretendimin se kérkesa nuk éshté e bazuar né ligj, pasi qé
obligimet e parapara né KKAK duhet té paguhen nga niveli gendror, Ministrité pérkatése dhe
anén tjetér, ka theksuar se Qeveria e Republikés sé Kosovés dhe Ministria e Arsimit e kané
shképutur kété kontraté andaj rrjedhimisht edhe nuk mund té prodhojé obligim ligjor pér té

1(3)



2024:028782

Numri i Iéndés: 2024:028781
Daté: 29.04.2024
Numri i dokumentit: 05631292

paditurén. Gjithashtu, e paditura éshté thirrur edhe né parashkrim té kérkesés sé paditéses ashtu
gé, gjykatés i ka propozuar té refuzojé kérkesépadiné e tyre té pa bazuar né ligj. Shpenzimet e
procedurés nuk i ka kérkuar.

Pas pranimit té pérgjigjjes né padi, gjykata ka vlerésuar se jané plotésuar kushtet ligjore pér
marrjen e aktgjykimit jashté seancés gjyqésore, duke u mbéshtetur né nenin 398 té Ligjit pér
Procedurén Kontestimore (tutje LPK), me té cilin pércaktohet se: “Kur gjykata, pasi t’i arrijé
pérgjigjja né padi, konstaton se ndérmjet paléve nuk éshté kontestuese gjendja faktike dhe se
nuk ekzistojné pengesa té tjera pér dhénien e vendimit meritor, atéheré ajo, pa caktuar fare
seancé gjyqésore, mund t€ japé aktgjykimin me t€ cilin e pranon si t& themelté kérkes€pading”,
ka ardhur né pérfundim se té gjitha kushtet ligjore té pércaktuara né kété nen jané plotésuar
sepse, gjendja faktike nuk éshté kontestuese e po ashtu nuk ekzistojné pengesa té tjera gé pa
caktuar seancé gjygésore té pranohet si e themelté kérkesépadia e paditéses.

Gjykata ka gjetur se ndérmjet paléve ndérgjygése nuk éshté kontestuese se paditésja éshté e
punésuar tek e paditura, se pagén bazé e ka 373.76 € ndérsa, se shkalla e inflacionit pér V.n
2022 éshté 11.6 %, fakt i provuar nga llogaritja e shkallés mesatare té inflacionit nga Enti i
Statistikave té Kosovés. Duke u mbéshtetur né nenin 329.1 té LPK-sé, gjykata, provat né
shkresat e 1éndés i gjeti vendimtare pér vendosje né kété céshtje meritore, pasi té njéjtat jané
Iéshuar nga organi shtetéror, kétu vet e paditura dhe Agjencia e Statistikave té Kosovés, brenda
kufijve té kompetencés sé vet, duke provuar saktésiné e thénieve né kéto dokumente.

Pasi e paditura e ka kontestuar bazén ligjore té kérkesépadisé dhe éshté thirrur né parashkrim té
kérkesés, gjykata ka vlerésuar se né kété céshtje nuk éshté e nevojshme mbajtja e shqyrtimit
kryesor sepse, themelésia e kérkesépadisé bazén ligjore e ka né dispozitat e nenit 55, par. 1 té
Ligjit t&€ Punés, i cili ka pércaktuar se: “I punésuari ka t& drejté né€ pagé, e cila pércaktohet me
Kontratén e Punés né pajtim me kété ligj, Kontratén Kolektive, Aktin e Brendshém té
Punédhénésit”; nenit 90, par. 5 1 cili ka pércaktuar se: “Marréveshja Kolektive vlen pér ata
punédhénés dhe punémarrés té cilét marrin pérsipér detyrimet e pércaktuara me Marréveshjen e
tillé Kolektive” dhe Kontratén Kolektive té Arsimit né Kosové t€ datés 18.04.2017 dhe
22.01.2021; nenin 35, par. 10 sipas t& cilit éshté pércaktuar: “Pér ¢do vit té pércillet shkalla e
inflacionit sipas Entit té Statistikave t& Republikés sé Kosovés dhe pérgindja (%) e inflacionit
té futet né pagé€”. Dispozitat e Kontratés Kolektive t&€ Arsimit e V.t 2017 aplikohen edhe pér
periudhén Janar 2019-20.01.2021, ndérsa pas késaj date ato té Kontratés Kolektive té Arsimit
né Kosové nr.01B/2056 dhe pér VV.n 2021 aplikohen pér periudhén 22.01.2021-21.11.2022.

Kundérshtimet e té paditurés jané gjetur té pa bazuara sepse palét kontraktuese t& KKAK-sg,
(Ministria e Arsimit, Shkencés dhe Teknologjis¢ (MASHT) dhe Sindikata e Bashkuar e
Arsimit, Shkencés dhe Kulturé€s (SBASHK), n€ nenin 2, par. 1.2., kan€ pércaktuar: “Dispozitat
e késaj Kontrate Kolektive jané té zbatueshme pér té gjithé punédhénésit né sektorin e Arsimit
(Komunat-DKA, etj.) né sektorin publik dhe institucionet edukativo-arsimore private né mbaré
territorin ¢ Republikés s€ Kosovés” andaj, gjykata aprovoi té bazuar kérkesépadiné e paditéset
dhe ka vendosur si né pikén I té dizpozitivit té kétij aktgjykimi. Sa i pérket pretendimeve se
nuk ka pasé inflacion té theksuar, sipas nenit 35 té Kontratés mjafton vetém konstatimi se ka
pasur inflacion. Gjithahtu, sa i pérket asaj se e paditura éshté thirrur né parashkrim té kérkesés

sé paditéses, gjykata ka gjetur se kérkesépadia e paditéses éshté e afatshme pérkatésisht,
kérkesa ka té bé&jé me periudhén nga data prill-dhjetor 2022 ndérsa, paditéset kané ushtruar
padi me daté 24.01.2024 pra, brenda afatit té pércaktuar kohor prej 3 viteve (neni 87 i Ligjit té
Punés).

Vendimi pér kamatén éshté bazuar né nenin 382 té LMD-sé ndérsa, pér shpenzimet e
procedurés né nenin 452.1 lidhur me procedurat e kontesteve me vleré té vogél, té pércaktuar
né nenin 485.1 té LPK-sé dhe numrin tarifor 6 nga Tarifa e Avokatéve té Kosovés, ashtu gé
gjykata ia ka pranuar shpenzimet paditéses né shumén 78 € pér pérpilimin e padisé dhe 21 €
pér taksén gjyqésore pér padi, né shumé t€ pérgjithshme 99 €.
Nga té lartcekurat, e duke u mbéshtetur edhe né nenin 142 dhe 398 té LPK-sé, u vendos si né
dispozitiv té kétij aktgjykimi.
GJYKATA THEMELORE NE GJILAN — DEGA NE V.
C.nr.556/2024, daté 29.04.2024
Gjyqtari,
Raif Fazliu

Késhillé Juridike: Kundér kétij aktgjykimi éshté e lejuar ankesa né Gjykatén Apelit té
Kosovés né Prishting, né afatin prej 7 ditéve pas dités sé pranimit. Ankesa né kopje té
mjaftueshme, dorézohet népérmjet késaj gjykate.

